
HARGANJA KAKOSONGAN.







	Baek Langit maoe poen Boemi tida perna mengelonin atawa menaro kasihan, hanja pandang semoea manoesia dan segala benda sabagi djoega petaän binatang jang biasa digoenaken dalem sembahjangan.
	Orang boediman tida soeka mengèlonin atawa membèda-bèdaken, hanja pandang semoea manoesia sabagi prabotan jang dibikin boeat disadjiken di atas medja sembahjang jang soetji.
	Itoe kakosongan antara Langit dan Boemi ada seperti oeboeban atawa kantong angin jang digoenaken oleh toekang besi boeat menjalahken api; biar poen tida berisi apa-apa, kakoeatannja menioep tida bisa abis; semingkin keras digojang semingkin santer, ia menioep. Sabaliknja manoesia jang gampang melemboeng, lekas sekalih abis tenaganja; maka tida ada satoe apa jang lebih baek dari pada mengendaliken diri sendiri.



⁂




Natuur poenja kakedjeraan soedah banjak diroendingken dan dibitjaraken oleh achli-achli pemikir. Sair-sairannja Omar Khayyam ada penoeh dengen keloehan, tjomelan dan bangkitan atas tida adilnja Roda Langit atawa Toehan jang tida kenai kasihan. Sabaliknja orangorang jang tinggi kabatinannja tida menjomel, hanja tjoba tjari taoe boeat mengarti djalannja itoe Wet Alam jang memang djoega tida perna

